
	1. ՀՀ էկոնոմիկայի նախարարություն
	24․09․2024թ․

	
	01/18994-2024

	Առաջարկում ենք սահմանել հարկային հսկողությանն առնչվող փաստաթղթերի, իրերի ընտրության սկզբունքներ և մեխանիզմներ՝ հարկային հսկողություն իրականացնող պաշտոնատար անձի կողմից վերոնշյալ գործընթացում վարքագծի որևէ սուբյեկտիվ դրսևորման հնարավորությունը բացառելու և հարկ վճարողի համար գործընթացն առավել թափանցիկ և կանխատեսելի դարձնելու նպատակով։

Միաժամանակ, հաշվի առնելով, որ նախագծին կից ներկայացված չէ Կառավարության 2020 թվականի դեկտեմբերի 17-ի N 2075-Ն որոշմամբ սահմանված պարզեցված ԿԱԳ եզրակացություն, հետևապես նախատեսվող կարգավորումների՝ գործարար միջավայրի  վրա  ազդեցության նշանակալիությունը հնարավոր չէ գնահատել։
  
	Չի ընդունվել 
Հարկային հսկողության շրջանակներում հարկային հսկողությանն առնչվող փաստաթղթեր, իրեր կամ փորձանմուշներ վերցնելու և առգրավելու հետ կապված հարաբերությունները արդեն իսկ կանոնակարգված են ՀՀ հարկային օրենսգրքի 353-րդ հոդվածով, ուստի ներկայացված առաջարկը հստակեցված և հիմնավորված չէ։

Չի ընդունվել
Կառավարության 2020 թվականի դեկտեմբերի 17-ի N 2075-Ն որոշման 1-ին կետով հաստատված հավելվածի 2-րդ կետի համաձայն՝ օրենքի կամ կառավարության որոշման նախագծի ԿԱԳ իրականացվում է, եթե այն կարող է ունենալ նշանակալի ազդեցություն(ներ) գործարար միջավայրի կամ անձանց գործունեության պայմանների վրա` բացառությամբ նույն հավելվածի 24-րդ կետով սահմանված դեպքերի, սակայն քանի որ հարկային հսկողության շրջանակներում հարկային հսկողությանն առնչվող փաստաթղթեր, իրեր կամ փորձանմուշներ վերցնելու և առգրավելու հետ կապված հարաբերությունները արդեն իսկ կանոնակարգված են ՀՀ հարկային օրենսգրքի 353-րդ հոդվածով, իսկ Նախագծով սահմանվում են միայն ընթացակարգային դրույթներ, ուստի Նախագծի ԿԱԳ եզրակացություն  ներկայացնելու անհրաժեշտությունը բացակայում է։

	2.   ՀՀ արդարադատության նախարարություն

	09․10․2024թ․

	
	/27.3/40362-2024

	1. «Հայաստանի Հանրապետության կառավարության 2017 թվականի հոկտեմբերի 5-ի N 1258-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Սույն դեպքում, ելնելով Նախագծի Հավելվածով նախատեսվող կարգավորումներից և հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ առաջարկում ենք Նախագծի ուժի մեջ մտնելու ժամկետը վերանայել:
2. Նախագծի Հավելվածի (այսուհետ՝ Հավելված) 3-րդ կետի համաձայն՝ հարկային հսկողությանն առնչվող անհրաժեշտ փաստաթղթեր (այդ թվում՝ բնօրինակների, կրկնօրինակների կամ լուսապատճենների ձևով) և իրեր (նյութական կրիչով տվյալ հարկային հսկողությանն առնչվող տեղեկատվություն պարունակող փաստաթղթերի, տեսաձայնագրությունների կրկնօրինակներ, համակարգչային ծրագրեր, էլեկտրոնային ֆայլեր, էլեկտրոնային սարքեր, մասնավորապես համակարգիչներ, թվային կրիչներ (սերվերներ, թվային շտեմարաններ)), փորձանմուշներ կարող են վերցվել հարկային հսկողության շրջանակներում հարկային հսկողություն իրականացնող պաշտոնատար անձի կողմից հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի, իսկ վերջիններիս բացակայության դեպքում հարկ վճարողի այն աշխատակցի (այսուհետ՝ հարկ վճարողի համապատասխան պաշտոնատար անձ) մասնակցությամբ, որը գտնվում է իրերի և փաստաթղթերի պահման վայրում՝ վերջիններիս ուղղված գրավոր պահանջի հիման վրա՝ չխոչընդոտելով հարկ վճարողի բնականոն աշխատանքին։
Օրենսգրքի 353-րդ հոդվածի 1-ին մասի համաձայն՝ հարկային հսկողության շրջանակներում հարկային հսկողություն իրականացնող պաշտոնատար անձինք հարկ վճարողի համապատասխան պաշտոնատար անձանց ներկայությամբ կարող են Կառավարության սահմանած կարգով վերցնել հարկային հսկողությանն առնչվող անհրաժեշտ փաստաթղթերի կրկնօրինակներ և իրեր (նյութական կրիչով տվյալ հարկային ստուգմանն առնչվող տեղեկատվություն պարունակող փաստաթղթերի, տեսաձայնագրությունների կրկնօրինակ), փորձանմուշներ, իսկ սույն հոդվածի 3-րդ մասով սահմանված դեպքերում՝ նաև փաստաթղթերի բնօրինակներ՝ չխոչընդոտելով հարկ վճարողի բնականոն աշխատանքին, որոնք պահանջը վերանալուն պես, բայց ոչ ուշ, քան փաստաթղթերը վերցնելուց երեք տարի հետո վերադարձվում են հարկ վճարողին:
Սույն դեպքում, Օրենսգրքի 353-րդ հոդվածի 1-ին մասով, ըստ էության, սպառիչ թվարկված են հարկային հսկողությանն առնչվող իրերի ցանկը, որից բացակայում են Նախագծի Հավելվածի 3-րդ կետով նախատեսված համակարգչային ծրագրերը, էլեկտրոնային ֆայլերը, էլեկտրոնային սարքերը, մասնավորապես համակարգիչները, թվային կրիչները (սերվերները, թվային շտեմարանները):
Վերոգրյալից ելնելով, գտնում ենք, որ Հավելվածի 3-րդ կետը խնդրահարույց է և ունի վերանայման կարիք:
3. Հավելվածի 4-րդ կետի համաձայն՝ հարկային հսկողություն իրականացնող պաշտոնատար անձինք հարկ վճարողի համապատասխան պաշտոնատար անձին գրավոր եղանակով առաջարկում են գրավոր պահանջի ներկայացման պահից, ողջամիտ ժամկետում ներկայացնել սույն կարգի 3-րդ կետով նախատեսված իրերը, փաստաթղթերը կամ դրանց կրկնօրինակները ներկայացնել սույն կարգի 3-րդ կետով նախատեսված իրերը, փաստաթղթերը կամ դրանց կրկնօրինակները։
Հավելվածի 14-րդ կետի համաձայն՝ հարկ վճարողի համապատասխան պաշտոնատար անձի՝ սույն կարգի 3-րդ կետով նախատեսված իրերը, փաստաթղթերը կամ դրանց կրկնօրինակները ներկայացնելուց հրաժարվելու կամ հարկային հսկողություն իրականացնող պաշտոնատար անձի կողմից առաջարկած ողջամիտ ժամկետում չտրամադրելու, ինչպես նաև սույն կարգի 15-րդ կետով սահմանված դեպքերում հարկային հսկողություն իրականացնող պաշտոնատար անձը իրավասու է իրականացնել բացառապես հարկային հսկողությանն առնչվող իրերի և փաստաթղթերի առգրավում:
Սույն դեպքում, գտնում ենք, որ «ողջամիտ ժամկետում» եզրույթն իրավական որոշակիության սկզբունքի տեսանկյունից խնդրահարույց է: Նշվածի կապակցությամբ հարկ է նկատի ունենալ Սահմանադրական դատարանի 2014 թվականի դեկտեմբերի 2-ի թիվ ՍԴՈ-1176 որոշմամբ հայտնած դիրքորոշմանը առ այն, որ օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության: 
Այսպես, «ողջամիտ ժամկետ» եզրույթը պարտավորություն ունեցող անձի և հարկային մարմնի համար կարող է լինել տարբեր, իսկ հաշվի առնելով այն հանգամանքը, որ Հավելվածի 4-րդ կետով նախատեսված պահանջը չկատարելու դեպքում հարկ վճարողի համար առաջանում են հետևանքներ, ուստի Հավելվածի 4-րդ և 14-րդ կետերում «ողջամիտ ժամկետում» եզրույթն անհրաժեշտ է վերանայել և հստակեցնել:
Միաժամանակ, առաջարկում ենք վերոգրյալ դիտարկման ընդունման դեպքում, Նախագծի հետ միաժամանակ համապատասխան փոփոխություններ նախատեսել նաև Օրենսգրքի 353-րդ հոդվածի 1.1-ին մասում:
Բացի այդ, Հավելվածի 4-րդ կետի «ներկայացնել սույն կարգի 3-րդ կետով նախատեսված իրերը, փաստաթղթերը կամ դրանց կրկնօրինակները» բառերն առաջարկում ենք հանել, քանի որ դրանք երկու անգամ են կիրառվում:
4. Հավելվածի 5-րդ կետի համաձայն՝ գրավոր պահանջը ստորագրությամբ հանձնվում է հարկ վճարողի համապատասխան պաշտոնատար անձին և միաժամանակ մինչև հաջորդ աշխատանքային օրվա ավարտը տեղադրվում է հարկ վճարողի անձնական գրասենյակում։
Սույն դեպքում, անհրաժեշտ է հստակեցնել, թե ում կողմից է համապատասխան գրավոր պահանջը հանձնվում հարկ վճարողի համապատասխան պաշտոնատար անձին և ում կողմից է տեղադրվում է հարկ վճարողի անձնական գրասենյակում։
5. Հավելվածի 6-րդ կետում «և (կամ)» ձևակերպումն անհրաժեշտ է վերանայել՝ հիմք ընդունելով՝ «Նորմատիվ իրավական ակտերի մասին» օրենքի 16-րդ հոդվածի պահանջները: Նույն դիտարկումը վերաբերում է Նախագծի Հավելվածի ամբողջ տեքստին:
6. Հավելվածի 8-րդ կետի համաձայն՝ անհրաժեշտության դեպքում փաստաթղթերի, իրերի, փորձանմուշների վերցման գործում Հայաստանի Հանրապետության կառավարության սահմանած կարգով կամ հարկային հսկողություն իրականացնող պաշտոնատար անձի և հարկ վճարողի փոխադարձ համաձայնությամբ կարող է ներգրավվել փորձագետ, մասնագետ (այդ թվում՝ հարկ վճարողի գործունեության ոլորտի լիազոր մարմնի ներկայացուցիչ) և (կամ) թարգմանիչ:
Սույն դեպքում, լրացուցիչ պարզաբանման կարիք ունի, ինչպես է որոշվելու, թե որ դեպքում է ներգրավվելու փորձագետ, մասնագետ կամ թարգմանիչ Կառավարության սահմանված կարգով և որ դեպքում՝ հարկային հսկողություն իրականացնող պաշտոնատար անձի և հարկ վճարողի փոխադարձ համաձայնությամբ:
Բացի այդ, պարզ չէ հարկային հսկողություն իրականացնող պաշտոնատար անձի և հարկ վճարողի փոխադարձ համաձայնությունը ինչ կարգով է ձեռք բերվելու, ուստի այդ մասով ևս Նախագծի Հավելվածն ունի հստակեցման կարիք:
7. Հավելվածի 12-րդ կետում անհրաժեշտ է հստակեցնել «Օրենսգրքով» բառը՝ նշելով, թե որ օրենսգրքի մասին է խոսքը: Նույն դիտարկումը վերաբերում է Հավելվածի 30-րդ և 33-րդ կետերին:
8. Հավելվածի 18-րդ կետի համաձայն՝ առարկաների, իրերի և փաստաթղթերի առգրավումն իրականացվում է այն անձանց մասնակցությամբ, ում մոտից իրականացվում է առգրավումը: Անհրաժեշտության դեպքում առգրավմանը կարող է ներգրավվել փորձագետ: 
Սույն դեպքում, պարզ չէ, թե ինչ կարգով է անհրաժեշտության դեպքում ներգրավվում փորձագետ, ուստի առաջարկում ենք նշված կարգավորումը հստակեցնել:
9. Հավելվածի 20-րդ կետում «ինքնակամ կամ կամավորության սկզբունքով» ձևակերպումն առաջարկում ենք վերանայել, քանի որ պարզ չէ նշված եզրույթների միաժամանակյա կիրառման անհրաժեշտությունը:
10. Հավելվածի 4-րդ գլուխը վերաբերում է վերցված փաստաթղթերի, իրերի և փորձանմուշների վերադարձման կարգին, մինչդեռ Հավելվածի 30-րդ կետով նախատեսված է նաև առգրավված իրերի վերադարձման կարգը:
Այսպես, «Նորմատիվ իրավական ակտերի մասին» օրենքի 14-րդ հոդվածի 10-րդ մասի համաձայն՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: (…)
Վերոգրյալից ելնելով՝ անհրաժեշտ է Հավելվածի 4-րդ գլխի վերնագիրը և բովանդակությունը համապատասխանեցնել միմյանց:
11. Հավելվածի 30-րդ կետի համաձայն՝ օրենսգրքով նախատեսված կարգով փորձաքննության նշանակման դեպքերում վերցված կամ առգրաված իրերը վերադարձվում են հարկ վճարողին՝ փորձաքննության ավարտից հետո 3 աշխատանքային օրվա ընթացքում, բայց ոչ ուշ, քան փաստաթղթերը վերցնելուց երեք տարի հետո։
Սույն դեպքում, գտնում ենք, որ Հավելվածի 30-րդ կետն ունի խմբագրման կարիք, քանի որ պարզ չէ, թե ինչ հիմնավորմամբ է առգրավված իրերի վերադարձի առավելագույն ժամկետը պայմանավորվում փաստաթղթերի վերցնելու հետ:
Նույն դիտարկումը վերաբերում է Հավելվածի 31-րդ կետին:
12. Հավելվածի 31-րդ կետում «հարկ վճարողը (գործադիր մարմնի ղեկավարը) կամ նրան փոխարինող պաշտոնատար անձը կամ հարկ վճարողի համապատասխան պաշտոնատար անձը» բառերն անհրաժեշտ է փոխարինել «հարկ վճարողի համապատասխան պաշտոնատար անձը» բառերով՝ նկատի ունենալով Հավելվածի 3-րդ կետը: Նույն դիտարկումը վերաբերում է Հավելվածի 32-րդ կետին:
13. Հավելվածի 33-րդ կետում անհրաժեշտ է հստակեցնել «օրենքով» բառը՝ նշելով, թե որ օրենքի մասին է խոսքը:

14. Միաժամանակ Հավելվածի գլուխների համարակալումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվաաններով: (…)
	1.Ընդունվել է
Նախատեսվել է, որ Նախագիծը  ուժի մեջ է մտնում պաշտոնական հրապարակման օրվան հաջորդող տասներորդ օրը։

















2․Ընդունվել է
Նախագծի հավելվածի 3-րդ կետը խմբագրվել է։








































3․ Ընդունվել է
Նախատեսվել է, որ հարկային հսկողություն իրականացնող պաշտոնատար անձինք հարկ վճարողի համապատասխան պաշտոնատար անձին գրավոր եղանակով առաջարկում են համապատասխան իրերը, փաստաթղթերը կամ դրանց կրկնօրինակները ներկայացնել գրավոր պահանջում նշված ժամկետում, որը կարող է սահմանվել գրավոր պահանջի ներկայացման պահից սկսած մինչև 5 աշխատանքային օր։
























Չի ընդունվել
ՀՀ հարկային օրենսգրքում փոփոխություն կատարելու անհրաժեշտությունը բացակայում է, քանի որ  հարկ վճարողի պաշտոնատար անձի կողմից համապատասխան իրերը, փաստաթղթերը կամ դրանց կրկնօրինակները ներկայացնելու ժամկետը սահմանվել է Նախագծով։



4․ Ընդունվել է
Հստակեցվել է, որ համապատասխան գրավոր պահանջը հարկ վճարողի համապատասխան պաշտոնատար անձին հանձնվում և հարկ վճարողի անձնական գրասենյակում տեղադրվում է հարկային հսկողություն իրականացնող պաշտոնատար անձի կողմից։


5․ Ընդունվել է
Նախագծի ողջ տեքստում «և (կամ)» բառերը փոխարինվել են «կամ» բառով։

6․ Ընդունվել է
Հավելվածի 8-րդ կետից հանվել են «կամ հարկային հսկողություն իրականացնող պաշտոնատար անձի և հարկ վճարողի փոխադարձ համաձայնությամբ» բառերը, քանի որ  հարկային հսկողության իրականացման ընթացքում փորձագետի ներգրավման հետ կապված հարաբերությունները արդեն իսկ կարգավորված են ՀՀ կառավարության 2017 թվականի հոկտեմբերի 5-ի N 1259-Ն որոշմամբ։









7․ Ընդունվել է
Հավելվածի 12-րդ կետը խմբագրվել է։


8․ Չի ընդունվել
Հարկային հսկողության իրականացման ընթացքում փորձագետի ներգրավման հետ կապված հարաբերությունները արդեն իսկ կարգավորված են ՀՀ կառավարության 2017 թվականի հոկտեմբերի 5-ի N 1259-Ն որոշմամբ։



9․ Ընդունվել է
Հավելվածի 20-րդ կետից հանվել են «ինքնակամ կամ» բառերը։

10․ Ընդունվել է
Հավելվածի 4-րդ գլխի վերնագիրը և բովանդակությունը խմբագրվել են։









11․ Ընդունվել է
Հավելվածի 30-րդ և 31-րդ կետերը խմբագրվել են։









12․ Ընդունվել է
Հավելվածի 31-րդ և 32-րդ կետերը խմբագրվել են։




13․ Ընդունվել է
Հավելվածի 33-րդ կետը հանվել է։

14․ Ընդունվել է
Հավելվածի գլուխների համարակալումը վերանայվել է։

	3․ ՀՀ վարչապետի աշխատակազմի իրավաբանական վարչություն
	06․11․2024թ․

	
	02/16.2/37754-2024

	     Նախագծի հավելվածի 3-րդ կետի համաձայն՝ հարկային հսկողությանն առնչվող (…) իրեր (նյութական կրիչով տվյալ հարկային հսկողությանն առնչվող տեղեկատվություն պարունակող փաստաթղթերի, տեսաձայնագրությունների կրկնօրինակներ, համակարգչային ծրագրեր, էլեկտրոնային ֆայլեր, էլեկտրոնային սարքեր, մասնավորապես համակարգիչներ, թվային կրիչներ (սերվերներ, թվային շտեմարաններ)), փորձանմուշներ կարող են վերցվել հարկային հսկողության շրջանակներում հարկային հսկողություն իրականացնող պաշտոնատար անձի կողմից (…), ինչը չի համապատասխանում ՀՀ հարկային օրենսգրքի 353-րդ հոդվածի 1-ին մասին, որի համաձայն՝ հարկային հսկողության շրջանակներում կարող են վերցվել միայն նյութական կրիչով տվյալ հարկային հսկողությանն առնչվող տեղեկատվություն պարունակող փաստաթղթերի, տեսաձայնագրությունների կրկնօրինակներ։ Հետևաբար՝ նախագծի նշված կարգավորումը վերանայման և օրենքին համապատասխանեցման կարիք ունի։
	Ընդունվել է
Նախագծի հավելվածի 3-րդ կետը խմբագրվել է։


	4․ ՀՀ վարչապետի աշխատակազմի պետաիրավական վարչություն
	06․11․2024թ․

	
	02/16.2/37754-2024

	1. Որպես ընդհանուր դիտարկում հարկ է նշել, որ նախագծով նախատեսվող նորմերի գերակշիռ մասը (օրինակ՝ 9-10-րդ, 14-15-րդ, 18-23-րդ կետեր և այլն), փոխանակ սահմանելու Հարկային օրենսգրքով սահմանված կարգավորումների իրագործման մեխանիզմների մանրամասն կարգավորումներ, նույնությամբ կրկնում են վերջինիս դրույթները՝ այդպիսով և անհարկի ծանրաբեռնելով նախագիծը։ 

2. Նախագծի 20-րդ կետով առաջարկվում է բացառություն սահմանել բացառապես դատարանի որոշման հիման վրա առգրավված էլեկտրոնային սարքերում կամ կրիչներում պարունակվող թվային տվյալների զննում կատարելու վերաբերյալ պահանջից՝ նշելով, որ հարկային հսկողության շրջանակներում էլեկտրոնային սարքերը կամ կրիչները կամավորության սկզբունքով տրամադրվելու դեպքերում, դրանցում պարունակվող տվյալների զննումը իրականացվում է հարկ վճարողի մասնակցությամբ, առանց դատարանի որոշման։ Մինչդեռ, Հարկային օրենսգրքի՝ իրեր, փորձանմուշներ և փաստաթղթեր վերցնելու և առգրավելու հարաբերությունները կարգավորող 353-րդ հոդվածը առանց որևէ բացառության սահմանում է առգրավված էլեկտրոնային սարքերում կամ կրիչներում պարունակվող թվային տվյալների զննման՝ դատարանի որոշման առկայության պարտադիր պահանջ։ Մեր գնահատմամբ, խնդրահարույց է ոչ միայն Կառավարության որոշմամբ օրենքից տարբերվող նման բնույթի կարգավորման նախատեսումը, այլև դատարանի որոշման բացակայության հնարավորությունը միայն էլեկտրոնային սարքերը կամ կրիչները տրամադրելու կամավորության հետ կապելը՝ հաշվի առնելով պահվող տեղեկատվության՝ անձի մասնավոր կյանքին միջամտության բարձր աստիճանը։ 
Միաժամանակ, առաջարկվող դրույթը տրամաբանական հակասություն է առաջացնում նախագծի 22-րդ կետի հետ, որը սահմանում է միևնույն դրույթը՝ առանց հիշատակված բացառության։
	1․Չի ընդունվել 
Նորմատիվ իրավական ակտի որոշակիության և  համասեռության տեսանկյունից հարկ է եղել Նախագծի հավելվածի 32 կետերից մի քանիսում  նախատեսել ՀՀ հարկային օրենսգրքի որոշ առանցքային դրույթները, ինչը ապահովում է կարգավորման լիակատարությունը և  կապակցվածությունը։

2․Ընդունվել է 
Էլեկտրոնային սարքերում կամ կրիչներում պարունակվող թվային տվյալների զննությունն առանց դատարանի որոշման իրականացնելու վերաբերյալ կարգավորումները հանվել են Նախագծից։
















Ընդունվել է
Նախագծի հավելվածի 22-րդ կետում նախատեսվել է համապատասխան բացառություն։

	5․  Ֆինանսատնտեսական նախարարական կոմիտեի նիստի արձանագրություն
	18․11․2024թ․

	
	 ԿԱ/350-2024

	Տալ բացասական դիրքորոշում՝ առաջարկելով Պետական եկամուտների կոմիտեին՝ որոշման նախագիծը քննարկել Կենտրոնական բանկի հետ, ինչպես նաև հաշվի առնել Վարչապետի աշխատակազմի պետաիրավական վարչության առաջարկությունը՝ էլեկտրոնային սարքերում կամ կրիչներում պարունակվող թվային տվյալների զննությունը միայն դատարանի որոշմամբ իրականացնելու վերաբերյալ:
	Ընդունվել է 
Էլեկտրոնային սարքերում կամ կրիչներում պարունակվող թվային տվյալների զննությունն առանց դատարանի որոշման իրականացնելու վերաբերյալ կարգավորումները հանվել են Նախագծից։

	6․  Ֆինանսատնտեսական նախարարական կոմիտեի նիստի  արձանագրություն
	16․12․2024թ․

	
	ԿԱ/379-2024

	Տալ բացասական դիրքորոշում՝ առաջարկելով Պետական եկամուտների կոմիտեին մեկ անգամ ևս քննարկել հարցն Արդարադատության նախարարության և Վարչապետի աշխատակազմի իրավաբանական վարչության հետ, որից հետո դրա վերջնական փոխհամաձայնեցված տարբերակը ներառել Ֆինանսատնտեսական նախարարական կոմիտեի հաջորդ նիստի օրակարգում։

	Ընդունվել է
[bookmark: _GoBack]Արդարադատության նախարարության և Վարչապետի աշխատակազմի իրավաբանական վարչության հետ քննարկման արդյունքներով Նախագծի  հավելվածի 3-րդ կետը համապատասխանեցվել է Օրենսգրքի 353-րդ հոդվածի 1-ին մասին, մասնավորապես՝ «փաստաթղթեր» բառերից հետո «(այդ թվում՝ բնօրինակների, կրկնօրինակների կամ լուսապատճենների ձևով)» բառերը հանվել են և դրանք լրացվել «իրեր» բառից հետո, միաժամանակ, հանվել են «(նյութական կրիչով տվյալ հարկային հսկողությանն առնչվող տեղեկատվություն պարունակող փաստաթղթերի, տեսաձայնագրությունների կրկնօրինակներ, համակարգչային ծրագրեր, էլեկտրոնային ֆայլեր, էլեկտրոնային սարքեր, մասնավորապես համակարգիչներ, թվային կրիչներ (սերվերներ, թվային շտեմարաններ))» բառերը։





